
L-aspetti istituzzjonali tar-Rapport dwar il-futur tal-
Kompetittivita Ewropea (ir-Rapport Draghi)

Rizoluzzjoni tal-Parlament Ewropew tal-25 ta' Novembru 2025
dwar l-aspetti istituzzjonali tar-Rapport dwar il-futur tal-
Kompetittivita Ewropea (ir-Rapport Draghi) (2025/2013(INI))

II-Parlament Ewropew,

- wara li kkunsidra r-rapport tad-9 ta’ Settembru 2024 ta’ Mario
Draghi intitolat “The future of European competitiveness” (Il-futur
tal-kompetittivita Ewropea (ir-rapport Draghi)),

- wara li kkunsidra d-diskors ta’ Mario Draghi dwar il-prezentazzjoni
tar-rapport Draghi lill-Parlament Ewropew fis-17 ta’ Settembru 2024,

- wara li kkunsidra r-rapport tas-17 ta’ April 2024 ta’ Enrico Letta
intitolat “Much more than a market” (Hafna aktar milli suq (ir-
rapport Letta)),

- wara li kkunsidra l-komunikazzjoni tal-Kummissjoni tad-29 ta’ Jannar
2025 intitolata “Boxxla ghall-Kompetittivita tal-UE”
(COM(2025)0030),

- wara li kkunsidra 1-komunikazzjoni tal-Kummissjoni tal-11 ta’ Frar
2025 intitolata “Il-perkors lejn il-gafas finanzjarju pluriennali li
jmiss” (COM(2025)0046),

- wara li kkunsidra l-komunikazzjoni tal-Kummissjoni tad-19 ta’ Marzu
2025 intitolata “Unjoni tat-Tfaddil u tal-Investimenti Strategija biex
Jissahhu 1-Gid tac¢-Cittadini u 1-Kompetittivita Ekonomika fl-UE”
(COM(2025)0124),

- wara li kkunsidra r-rapport tat-30 ta’ Ottubru 2024 ta’ Sauli Niinisto
intitolat “Safer Together - Strengthening Europe’s Civilian and
Military Preparedness and Readiness” (Aktar Sikuri Flimkien - It-
Tishih tat-Thejjija u 1-Prontezza Civili u Militari tal-Ewropa (ir-
rapport Niinisto)),



wara li kkunsidra r-rapport tad-9 ta’ Mejju 2022 dwar l-ezitu finali
tal-Konferenza dwar il-Futur tal-Ewropa (CoFE),

wara li kkunsidra r-rizoluzzjoni tieghu tal-4 ta’ Mejju 2022 dwar is-
segwitu ghall-konkluzjonijiet tal-Konferenza dwar il-Futur
tal-Ewropal,

wara li kkunsidra r-rizoluzzjoni tieghu tad-9 ta’ Gunju 2022 dwar it-
talba biex titlagga’ Konvenzjoni ghar-revizjoni tat-Trattati?,

wara li kkunsidra r-rizoluzzjoni tieghu tat-22 ta’ Novembru 2023
dwar proposti tal-Parlament Ewropew ghar-revizjoni tat-Trattatis3,

wara li kkunsidra r-rizoluzzjoni tieghu tal-11 ta’ Lulju 2023 dwar I-
implimentazzjoni tal-klawzoli passerelle fit-Trattati tal-UE4,

wara li kkunsidra r-rizoluzzjoni tieghu tas-7 ta’ Mejju 2025 dwar
bagit imgedded fit-tul ghall-Unjoni f’dinja li ged tinbidel®,

wara li kkunsidra r-rizoluzzjoni tieghu tat-12 ta’ Marzu 2025 dwar il-
white paper dwar il-futur tad-difiza Ewropea®,

wara li kkunsidra 1-Artikolu 48 tat-Trattat dwar 1-Unjoni Ewropea
(TUE),

wara li kkunsidra 1-klawzoli passerelle fit-trattati tal-UE,

wara li kkunsidra d-dispozizzjonijiet tat-trattati dwar il-kooperazzjoni
msahha u l-kooperazzjoni strutturata permanenti,

wara li kkunsidra 1-Artikolu 122 tat-Trattat dwar il-Funzjonament tal-
Unjoni Ewropea (TFUE),

wara li kkunsidra 1-Artikolu 55 tar-Regoli ta’ Procedura tieghu,

wara li kkunsidra r-rapport tal-Kumitat ghall-Affarijiet Kostituzzjonali
(A10-0196/2025),

billi r-rapport Draghi, abbozzat minn Mario Draghi u mhejji fuq talba
tal-President tal-Kummissjoni Ursula von der Leyen, joffri djanjozi
komprensiva tal-isfidi strutturali li ged thabbat wiccha maghha I-UE,
u jwissi li I-UE tissogra tkabbir ekonomiku kajman prolongat li fl-

ahhar mill-ahhar jista’ jhedded il-prosperita u l-benesseri socjali; billi
r-rapport Draghi jiddeskrivi kif 1-Ewropa ma tistax tibga’ tiddependi
fug hafna mill-fatturi li appoggjaw it-tkabbir fil-passat;

billi nfetah distakk kbir fil-PDG bejn 1-UE u l-Istati Uniti, li zdied
minn ‘il fuqg minn 15 % f1-2002 ghal madwar 30 % f1-2023 kif imkejjel
bil-prezzijiet tal-2015; billi dan hu kkawzat primarjament minn
tnaqqis aktar sinifikanti fil-produttivita fl-Ewropa u min-nuqgqas tal-
UE li tikkapitalizza fuq ir-rivoluzzjoni digitali mmexxija mill-internet
u l-gwadanji potenzjali fil-produttivita assocjati, parzjalment
minhabba l-frammentazzjoni tas-suq uniku Ewropew;

billi r-rapport Draghi jidentifika 1-gheluq tad-distakk fl-innovazzjoni,
pjan kongunt ghad-dekarbonizzazzjoni u l-kompetittivita, iz-zieda fis-
sigurta u t-tnaqqis tad-dipendenzi, u t-twettiq tal-objettivi ekonomici,
ambjentali u socjali tal-UE bhala l-bazijiet fundamentali ghat-tkabbir
futur tal-Ewropa; billi r-rapport jivvaluta li dan se jirrikjedi zieda fil-
livelli ta’ investiment ta’ madwar 5 % tal-PDG totali tal-UE, jigifieri
ammont minimu ta’ EUR 750-800 biljun ta’ investiment annwali
addizzjonali;

billi d-domanda globali ghal materja prima kritika ged tizdied b’'mod
rapidu minhabba t-tranzizzjoni lejn energija nadifa, filwaqt li 1-
Ewropa tiddependi hafna wkoll fuq l-importazzjonijiet tat-teknologija
digitali, b’'mod partikolari ghall-produzzjoni tac-cipep, peress li 75-
80 % tal-kapacita globali tal-fabbrikazzjoni tal-pjastrini tinsab fl-Asja;
billi ghandha tigi zviluppata “politika ekonomika barranija” genwina
tal-UE biex tinzamm l-awtonomija u l-kompetittivita tal-UE f’dan il-
gasam kritiku, kif ukoll f’setturi strategici ohra;

billi kemm ir-rapport Letta, abbozzat minn Enrico Letta u
kkummissjonat mill-Kunsill Ewropew, kif ukoll ir-rapport Draghi
jenfasizzaw li s-suq uniku, mill-bidu nett, wera li huwa fattur
b’sahhtu fl-attraenza tal-UE, u li jaghti spinta formidabbli lill-
ekonomija taghha u ghadu pedament ghall-integrazzjoni u l-valuri
Ewropej, u dan iservi bhala katalizzatur b’sahhtu ghat-tkabbir, il-
prosperita u s-solidarjeta; billi x-xenarju internazzjonali nbidel b’'mod
profond, madankollu, u jenfasizza I-htiega li s-suq uniku jigi
approfondit u kkompletat aktar sabiex jikseb il-potenzjal shih tieghu;

billi r-rapport Draghi identifika li huwa mehtieg minimu ta’ EUR 750-
800 biljun ta’ investiment annwali addizzjonali biex tigi restawrata 1-
produttivita tal-UE u jintlahqu l-objettivi ambjentali u socjali tal-UE;

billi l-appogg tal-UE kemm ghall-investiment pubbliku kif ukoll dak
privat huwa ristrett mid-daqgs tal-bagit tal-UE, min-nuqqas ta’ enfasi
tieghu, mill-qafas ta’ governanza kumpless tieghu, u minn attitudni
kawta zzejjed fir-rigward tar-riskji; billi l-investiment komuni tal-UE,
inkluz l-inizjattivi bbazati fuq is-suq u ffinanzjati b’'mod kongunt,
huwa essenzjali ghall-isfidi li jmorru lil hinn mill-fruntieri nazzjonali li



jridu jigu indirizzati, billi jippermetti ekonomiji ta’ skala, irawwem 1-
awtonomija strategika filwaqt li jipprotegi u jippromwovi l-koezjoni
fl-Unjoni kollha, jattira 1-kapital privat, isahhah il-kompetittivita
globali tal-UE f’setturi kritici, kif ukoll billi jiffinanzja u jipprovdi beni
pubblici Ewropej ohra;

billi t-tentattiv biex tinholoq l-unjoni tas-swieq kapitali (CMU),
stabbilit mill-President tal-Kummissjoni von der Leyen bhala prijorita
strategika, ma lahaqx l-objettivi tieghu matul dawn l-ahhar ghaxar
snin; billi I-hidma fuq l-unjoni tas-swieq kapitali s’issa turi li 1-
integrazzjoni shiha tas-servizzi finanzjarji fis-suq uniku hija essenzjali
biex jintlahqu l-objettivi strategici tal-politika ekonomika tal-UE;

billi r-rapport Draghi jipprovdi analizi komprensiva tal-governanza
ekonomika u l-kompetittivita tal-UE;

billi I-processi ta’ adezjoni ta’ ghadd ta’ pajjizi kisbu momentum gdid
mill-gwerra ta’ aggressjoni Russa kontra 1-Ukrajna, u dan wassal ghal
sitwazzjoni li fiha 1-UE jehtigilha thejji ruhha ghac-cikli ta’ tkabbir li
jmiss u ttejjeb il-processi tat-tehid ta’ decizjonijiet taghha biex
tizgura li tkun tista’ tiffunzjona b’mod efficjenti b’ghadd akbar ta’
Stati Membri; billi r-rapport Draghi jinnota li l-attivita legizlattiva tal-
Kummissjoni ged tikber u li I-UE ghandha tkun rigoruza fl-
applikazzjoni tal-principju tas-sussidjarjeta; billi r-rapport Draghi
jindika wkoll li r-regoli tat-tehid ta’ decizjonijiet tal-UE ma evolvewx
b’mod sostanzjali bit-tkabbir tal-UE u li jehtieg li jigu msahha u
razzjonalizzati fil-perspettiva ta’ tkabbir futur u tal-kumplessita tal-
ambjent globali; billi t-tkabbir tas-suq uniku ghandu potenzjal
konsiderevoli biex ikabbar l-ekonomija tal-UE u jsahhah il-pozizzjoni
geoekonomika taghha;

billi r-rapport Draghi jqis ukoll li I1-veto nazzjonali huwa
strumentalizzat minn diversi gvernijiet biex idewmu jew inaqqsu s-
sahha tal-azzjoni permezz tal-process tat-tehid tad-decizjonijiet; billi
r-rapport jissottolinja wkoll, madankollu, li filwaqt li t-tishih tal-UE
jirrikjedi bidla fit-trattati, jista’ jsir hafna permezz ta’ aggustamenti
mmirati; billi r-rapport ghaldagstant jargumenta li strategija
industrijali gdida ghall-Ewropa jehtieg tkun akkumpanjata minn titjib
parallel fl-istruttura istituzzjonali u l-funzjonament tal-UE;

billi r-rapport Draghi jenfasizza l-htiega li 1-process tat-tehid ta’
decizjonijiet Ewropew jigi simplifikat, biex tigi facilitata l-adozzjoni
ta’ mizuri biex jissahhu l-kompetittivita u t-tkabbir ekonomiku tal-UE,
kif ukoll biex jigi zgurat li d-decizjonijiet jittiehdu b’'mod f'waqtu u
efficjenti;

billi r-rapport Draghi jiccara li t-tishih tal-mudell politiku u
istituzzjonali tal-UE huwa possibbli fi hdan il-qafas legali ezistenti,
billi jigu applikati mizuri ta’ simplifikazzjoni mmirati, minghajr il-
htiega ta’ bidla fit-trattati; billi r-rapport jargumenta li tali mizuri



ghandhom jiffukaw fuq id-deregolamentazzjoni aktar milli jzidu 1-
ghadd ta’ regoli u proceduri tal-UE;

billi r-rapport Draghi jidentifika t-trasformazzjoni digitali u l-izvilupp
tal-intelligenza artificjali (IA) bhala muturi ewlenin tal-kompetittivita
Ewropea futura; billi s’issa 1-UE tilfet opportunitajiet kritici fir-
rivoluzzjoni digitali, u ghadha lura meta mqgabbla mal-mexxejja
globali fil-kapacitajiet tal-IA, fl-infrastruttura tad-data u fit-tkabbir
tat-teknologija profonda;

billi r-rapport Draghi jenfasizza li 1-UE jehtigilha ssahhah -
awtonomija strategika u l-kapacita tad-difiza taghha billi teghleb il-
frammentazzjoni tas-suq, ittejjeb l-interoperabbilta u tikkonsolida I-
industrija tad-difiza Ewropea; billi r-rapport Niinisto jikkomplementa
din il-vizjoni billi jenfasizza l-htiega li jittejbu l-preparatezza ghar-
riskji, ir-rispons ghall-krizijiet u r-reziljenza tal-infrastruttura kritika
u l-ktajjen tal-provvista; billi z-zewg rapporti jissottolinjaw li unjoni
Ewropea tad-difiza kredibbli tehtieg qafas ta’ governanza integrat u
investiment sostnut u koordinat fil-livell tal-UE;

Kunsiderazzjonijiet generali

1.

Jilga’ r-rapport Draghi, is-sejbiet tieghu u s-sejha tieghu ghal azzjoni;
jappoggja l-analizi li I-Ewropa ged tiffaccja sfida ezistenzjali li
tirrikjedi sforz istituzzjonali bla precedent biex tibga’ kompetittiva u
twettaq tkabbir fil-kuntest geopolitiku tal-lum li ged jinbidel b’rata
mghaggla; jenfasizza li tali reazzjoni trid tkun ankrata fil-governanza
demokratika tal-Unjoni, il-bilanc tal-poteri bejn l-istituzzjonijiet, u r-
rispett ghat-trattati; jappella ghal strategija Ewropea mgedda li
tippermetti lill-Unjoni tiehu decizjonijiet f'wagqthom u effettivi biex
tizgura 1-kompetittivita u s-sostenibbilta taghha;

Jenfasizza l-fatt li, kif iddikjarat fir-rapport Draghi, 1-UE tehtieg
b’mod urgenti li ttejjeb il-governanza istituzzjonali taghha; jenfasizza
li dan it-titjib ghandu jkun akkumpanjat minn strategija ta’
komunikazzjoni cara u inkluziva mmirata biex izzomm li¢c-cittadini
involuti u infurmati dwar il-beneficcji li jirrizultaw minnhom, biex jigi
zgurat appogg pubbliku shih u jitrawwem sens ta’ appartenenza u
responsabbilta komuni; jissottolinja li dan, flimkien mal-htiega li jigu
abbandunati approcci nazzjonali frammentati u li jissahhah process
ta’ tehid ta’ decizjonijiet iffukat mill-gdid, accellerat u simplifikat fil-
livell tal-UE, se jippermetti lill-Unjoni tagixxi b’'mod aktar efficjenti u
effettiv fejn huwa l-aktar importanti, bhala attur verament globali;
jirrikonoxxi l-importanza li jigu indirizzati l-imblukkar fil-Kunsill
f’diversi ogsma; jappoggja l-inizjattivi kollha mmirati lejn 1-izvilupp
ta’ process ta’ tehid ta’ decizjonijiet aktar effettiv, li huwa essenzjali
ghat-tishih tal-kompetittivita tal-UE, filwaqt li jigu rrispettati
ghalkollox il-principji tas-sussidjarjeta u l-proporzjonalita kif stabbilit
fl-Artikolu 5(3) u (4) tat-TUE;



3. Jenfasizza li 1-ogsma ewlenin li jehtiegu riforma strategika tal-politiki
biex tinghata spinta lill-kompetittivita tal-UE huma t-tlestija tas-suq
uniku Ewropew, il-holqgien tal-unjoni tat-tfaddil u tal-investimenti
(SIU), titjib fl-efficjenza tal-bagit tal-UE u l-implimentazzjoni tieghu,
iz-zamma ta’ livelli gholjin ta’ protezzjoni socjali u drittijiet socjali u
tal-haddiema, l-approfondiment ta’ mudell Ewropew tal-IA u t-
trasformazzjoni digitali, u l-izvilupp ta’ unjoni Ewropea tal-energija u
unjoni Ewropea tad-difiza;

4. Jishaq li r-riformi strategici tal-politika u l-bidliet proposti fl-
arkitettura istituzzjonali tal-UE ghandhom jitgiesu bhala aspetti
marbuta b’mod inseparabbli u li ghandhom jigu implimentati flimkien
biex tinghata spinta lil UE aktar kompetittiva;

Iffukar mill-gdid, accellerazzjoni u simplifikazzjoni tal-governanza
tal-UE

5. Jilga’ l-isforzi biex il-hidma tal-UE tigi ssimplifikata u ffukata mill-
gdid permezz ta’ prijoritizzazzjoni strategika u efficjenza
istituzzjonali; jappella ghal tishih tal-kapacita tal-UE li tagixxi meta
din izzid valur car, abbazi tal-principji tas-sussidjarjeta u tal-
proporzjonalita; jissottolinja li s-simplifikazzjoni, is-sussidjarjeta u 1-
proporzjonalita jridu jwasslu ghal legizlazzjoni aktar intelligenti u
aktar effettiva, u ma ghandhomx iwasslu ghal dizimpenn f’'ogsma li
jehtiegu azzjoni fil-livell tal-UE; jenfasizza li interventi effettivi
f’'ogsma ta’ politika li jwasslu ghal kompetittivita ekonomika akbar
jirrikjedu l-adattament tal-kompetenzi moghtija lill-Unjoni fit-trattati;
jenfasizza li din is-simplifikazzjoni u fokus imgedded jridu jigu riflessi
wkoll fi struttura istituzzjonali aktar efficjenti u aktar efficjenti,
inkluz riorganizzazzjoni tal-Kummissjoni u tal-Kullegg tal-
Kummissarji biex jissahhu l-effettivita tal-UE u l-hila taghha li
tindirizza sfidi li ged jevolvu u ssahhah ir-rwol taghha fix-xena
globali;

6. Jiehu nota tal-Boxxla ghall-Kompetittivita tal-Kummissjoni, mibnija
fuq il-vizjoni tar-rapport Draghi, u l-enfasi tieghu fuq il-htiega ta’
reziljenza u awtonomija strategika akbar u l-urgenza li tinghata
spinta lill-kompetittivita tal-UE, abbazi tas-sostenibbilta, 1-
innovazzjoni u s-sigurta tal-energija, kif ukoll il-koezjoni socjali,
ekonomika u territorjali; jirrikonoxxi li 1-enfasi tal-Boxxla ghall-
Kompetittivita fuq l-efficjenza regolatorja hija essenzjali biex
tixpruna l-innovazzjoni, tattira l-investiment u tippermetti t-tkabbir
sostenibbli; jappoggja l-introduzzjoni ta’ ghodod biex jigi vvalutat 1-
impatt ta’ proposti godda fuq l-intraprizi zghar u ta’ dags medju u
fuq il-kompetittivita, u jirrakkomanda l1-monitoragg regolari tal-
progress u l-promozzjoni ta’ soluzzjonijiet digitali biex jigu ffacilitati
l-proceduri amministrattivi; jissottolinja l-htiega li jigu indirizzati 1-
iskarsezzi tal-haddiema u tal-hiliet bhala sfida strutturali ghall-
kompetittivita fl-Istati Membri kollha; jenfasizza, madankollu, li 1-



10.

Boxxla ghall-Kompetittivita jehtieg li tittejjeb aktar billi tissahhah 1-
istruttura istituzzjonali tal-UE;

Jilga’ l-idea li jissahhah it-tehid ta’ decizjonijiet tal-UE dwar
prijoritajiet immirati u strategici tal-kompetittivita; igis li kwalunkwe
ghodda ta’ koordinazzjoni tal-kompetittivita ghandha sservi bhala
gafas istituzzjonali generali, li jippermetti lill-UE mhux biss
tikkoordina l-politiki tal-UE u dawk nazzjonali izda wkoll li tagixxi
bhala entita wahda; jenfasizza li tali ghodda ghandha titmexxa mill-
Kummissjoni, b’sorveljanza mill-Parlament u mill-Kunsill, u soggetta
ghal evalwazzjoni indipendenti bbazata fuq l-effettivita u t-
trasparenza taghha u l-kisba tal-objettivi taghha; jenfasizza li 1-
kooperazzjoni mal-parlamenti nazzjonali u mal-awtoritajiet
regolatorji hija mehtiega biex tigi zgurata l-legittimita demokratika;
jissottolinja li I-involviment tas-shab socjali u tal-partijiet
ikkoncernati jrid jigi inkorporat fil-governanza tal-UE biex jigu
zgurati l-inkluzivita u l-obbligu ta’ rendikont;

Jilga’ l-objettiv li tithaffef il-hidma tal-UE u jtenni l-appell tieghu biex
isir progress lejn efficjenza akbar fit-tehid ta’ decizjonijiet, inkluz it-
tranzizzjoni lejn votazzjoni b’'maggoranza kwalifikata (VMK) u 1-
procedura legizlattiva ordinarja, meta jkun mehtieg, f'ogsma ta’
politika ewlenin; jinnota li ghandhom jigu previsti sollijiet oghla ta’
votazzjoni f'xi ogsma ta’ importanza vitali; jinnota li fil-passat,
instabu soluzzjonijiet li ghamlu l-processi tat-tehid ta’ decizjonijiet
aktar decizivi; jenfasizza, perezempju, il-fatt li t-Trattat ta’
Amsterdam introduca votazzjoni b’'maggoranza kwalifikata, filwaqt li
inkluda wkoll il-possibbilta ta’ astensjoni kostruttiva f’certi oqsma ta’
politika;

Iheggeg lill-Kunsill Ewropew jiddiskuti l-proposti stabbiliti fir-
rizoluzzjonijiet tal-Parlament tad-9 ta’ Gunju 2022 u tat-22 ta’
Novembru 2023 dwar it-tlagqigh ta’ konvenzjoni f’konformita mal-
procedura ta’ revizjoni ordinarja prevista fl-Artikolu 48 tat-TUE, u
jikkunsidra, fejn ikun possibbli, emendi mmirati ghat-trattati
permezz tal-procedura simplifikata stabbilita skont 1-Artikolu 48(6)
tat-TUE biex jithaffu r-riformi essenzjali u urgenti; ifakkar fil-
konkluzjonijiet tal-Konferenza dwar il-Futur tal-Ewropa, u jheggeg
lill-Kummissjoni u lill-Kunsill jiehdu passi konkreti u f'wagthom biex
isegwu dawn ir-rakkomandazzjonijiet; iqis li z-zmien ta’ gabel
kompromess dwar il-qafas finanzjarju pluriennali li jmiss
tikkostitwixxi opportunita importanti biex tigi intensifikata 1-hidma
fuq it-tishih tal-istruttura istituzzjonali tal-UE;

Ifakkar fil-konkluzjonijiet tal-Konferenza dwar il-Futur tal-Ewropa,
b’mod partikolari 1-htiega ghal riforma tat-trattati, u jheggeg lill-
Kummissjoni u lill-Kunsill jiehdu passi konkreti u f'wagthom biex
isegwu dawn ir-rakkomandazzjonijiet;



11.

12.

13.

14.

15.

Itenni l-impenn tieghu li jsahhah il-kapacita tal-UE li tagixxi malajr u
b’mod effettiv u li ttejjeb l-efficjenza tat-tehid ta’ decizjonijiet
f’ogsma ta’ politika ewlenin; itenni l-appell tieghu ghall-estensjoni
tal-VMK u l-procedura legizlattiva ordinarja ghall-ogsma ta’ politika
ewlenin, meta jkun mehtieg, bl-uzu tal-klawzoli passerelle kif previst
fit-trattati, biex titjieb il-hila tal-UE li tagixxi malajr u b’mod effettiv;

Jistieden lill-Kunsill jikkunsidra r-rikors ghall-kooperazzjoni msahha
skont 1-Artikolu 20 tat-TUE f’kazijiet fejn il-votazzjoni b’unanimita ma
tippermettix li jittiehdu decizjonijiet importanti ghall-UE kollha
kemm hi f'oqgsma ta’ politika ewlenin; jissottolinja li l-kooperazzjoni
msahha hija bbazata fuq il-htigijiet legittimi tal-Istati Membri, meta 1-
objettivi ta’ tali kooperazzjoni ma jkunux jistghu jintlahqu fi zmien
ragonevoli mill-Unjoni kollha kemm hi; jenfasizza li l-kooperazzjoni
msahha toffri zewg salvagwardji importanti, jigifieri 1-approvazzjoni
tal-Parlament u r-riezami gudizzjarju mill-Qorti tal-Gustizzja tal-
Unjoni Ewropea (QGUE), u li d-decizjonijiet mehuda fl-ambitu tal-
kooperazzjoni msahha huma bbazati fuq proposta tal-Kummissjoni;
jissottolinja li 1-ghan ewlieni tal-kooperazzjoni msahha huwa s-
simplifikazzjoni tat-tehid tad-decizjonijiet; jaghti parir lill-Istati
Membri partecipanti biex jattivaw il-klawzola passerelle specifika
minquxa fl-Artikolu 333 tat-TFUE biex jaqgilbu ghall-VMK u ghall-
procedura legizlattiva ordinarja fl-ambitu ta’ kooperazzjoni msahha;
jinnota li r-rapport Draghi jipproponi li fejn ma jkunx jista jintlahaq
ftehim unanimu biex tigi introdotta VMK, I-Istati Membri disposti
jistghu jikkunsidraw ukoll li jirrikorru ghall-kooperazzjoni
intergovernattiva;

Jenfasizza li t-titjib tal-process tat-tehid ta’ decizjonijiet tal-UE
tehtieg 1-ghoti tas-setgha lill-Parlament billi jitgieghed fuq l-istess
livell mal-Kunsill u jappella li jissahhah ir-rwol tal-Parlament fil-
process legizlattiv; itenni t-talba tieghu lill-Parlament biex jikseb id-
dritt shih ta’ inizjattiva legizlattiva; jenfasizza l-importanza li jigi
mmodernizzat id-dritt ta’ inkjesta tal-Parlament biex jissahhah il-
kontroll demokratiku fuq l-ezekuttiv tal-UE;

Iqis il-potenzjal tal-Artikolu 122 tat-TFUE bhala ghodda ghal azzjoni
tieghu jehtieg sorveljanza b’sahhitha, mhux biss mill-QGUE izda
wkoll mill-Parlament; jishaq fuq il-htiega li tigi zgurata kooperazzjoni
mill-grib bejn il-Kummissjoni, il-Parlament u l-istituzzjonijiet u 1-korpi
rilevanti ohra tal-UE; jappella li I-proceduri ghall-attivazzjoni tal-
Artikolu 122 tat-TFUE jigu ccarati u jsiru aktar sistematici, b’'mod
partikolari billi z-zewq kolegizlaturi jinghataw is-setgha li jiddeciedu
dwar l-attivazzjoni tieghu;

Jenfasizza l-htiega urgenti li jittejjeb il-qafas istituzzjonali u
finanzjarju tal-UE biex jigi zgurat li jibga’ funzjonali, demokratiku u
kompetittiv, u li jkun kapaci jassorbi membri godda u jippromwovi -



integrazzjoni b’success taghhom, fil-perspettiva ta’ tkabbir futur;
jafferma mill-gdid, ghalhekk, li t-tkabbir irid jimxi id f'id mat-tishih
tal-governanza tal-UE; jinkoraggixxi d-djalogu bejn I-UE u 1-
gvernijiet, il-parlamenti u s-soc¢jeta civili tal-pajjizi kandidati dwar
kwalunkwe proposta ghal bidliet fl-istruttura istituzzjonali tal-UE li
huma previsti; jirrikonoxxi l-importanza ta’ inizjattivi bhall-Komunita
Politika Ewropea, li jippermettu l-kooperazzjoni politika u
jikkontribwixxu ghal djalogi regjonali, u li jistghu jiffacilitaw 1-
integrazzjoni gradwali tal-pajjizi kandidati fl-Unjoni u 1-politiki
taghha, minghajr ma jkunu alternattivi ghas-shubija fl-UE; jenfasizza
li 1-Parlament ghandu jigi infurmat u kkonsultat regolarment dwar -
izviluppi fl-EPC, sabiex jigu zgurati r-responsabbilta demokratika u I-
koerenza mal-qafas istituzzjonali tal-UE;

Governanza efficjenti tal-UE fl-oqsma ta’ politika ewlenin

16.

17.

18.

Jappella li jitlesta s-suq uniku Ewropew, kif minqux fl-Artikoli 26 u
114 tat-TFUE u 1-Artikolu 3(3) tat-TUE, sabiex jigi sfruttat il-potenzjal
kollu tieghu u jinghelbu l-ostakli li fadal ghall-access, inkluz il-
kompetizzjoni internazzjonali ingusta, il-prezzijiet gholjin tal-
energija, l-iskarsezzi tal-hiliet u tal-haddiema, id-diffikultajiet fl-
access ghall-kapital, l1-implimentazzjoni frammentata tar-regoli tal-
UE, l-appogg insufficjenti ghat-tranzizzjoni digitali u dik ekologika u
l-pizijiet amministrattivi gholjin ghac-cittadini u l-intraprizi, u biex it-
tkabbir ekonomiku, il-koezjoni socjali, ekonomika u territorjali, u 1-
iskambju kulturali jigu promossi fi hdan I-UE; jappella ghall-izvilupp
ta’ suq kapitali integrat Ewropew, kif previst mill-Artikoli 26 u 63 tat-
TFUE, permezz ta’ unjoni tat-tfaddil u tal-investimenti li tkun ghadha
kif giet stabbilita, u li tibni fuq l-unjoni tas-swieq kapitali mhux
kompluta; jappella ghal Awtorita Ewropea tat-Titoli u s-Swieq
imsahha, skont il-bazi legali tal-Artikolu 114 tat-TFUE, biex jissahhu
l-konvergenza supervizorja u l-koordinazzjoni transfruntiera fil-qafas
tal-unjoni tat-tfaddil u tal-investimenti; jinnota wkoll li r-rapport
Letta rrikonoxxa l-importanza tas-setgha ekonomika tas-suq uniku
ghall-ambizzjonijiet globali u kummercjali tal-UE, inkluz fir-
relazzjonijiet ekonomici mas-shab strategici;

Jappoggja z-zieda ta’ “hames liberta” mal-erbgha ezistenti, kif
issuggerit fir-rapport Letta, biex jissahhu r-ricerka, l-innovazzjoni, 1-
gharfien u l-edukazzjoni ghar-ricerkaturi, l-innovaturi u l1-haddiema
fis-suq uniku;

Jistieden lill-Kummissjoni tizgura li inizjattivi futuri biex tissahhah il-
kompetittivita tal-UE u biex jigi approfondit is-suq uniku jkunu
ankrati f'mizuri li jsahhu l-koezjoni ekonomika, socjali u territorjali
kif minqux fit-trattati; jenfasizza li I-mekkanizmi istituzzjonali ghall-
opportunitajiet indaqs, is-solidarjeta u t-tnaqqis tal-inugwaljanzi jridu
jigu inkorporati ghalkollox fis-sistema ta’ governanza tal-UE; itenni t-
talba tieghu biex l-implimentazzjoni u l-monitoragg tal-Pilastru
Ewropew tad-Drittijiet Socjali jissahhu permezz tal-istrutturi ta’

governanza tal-UE, u b’hekk jinkorporaw il-progress socjali bhala
element ewlieni tat-tehid tad-decizjonijiet tal-UE;

Jafferma mill-gdid li l-objettivi tas-suq uniku ghandhom jallinjaw
mhux biss mad-dritt ghall-moviment liberu, izda wkoll mal-“liberta li
wiehed jibga’”, kif deskritt fir-rapport Letta; jistieden lill-
Kummissjoni, ghalhekk, tassenja r-responsabbilta ghal-“liberta li
wiehed jibga’” lil wiehed mill-Kummissarji, b’portafoll li jinkludi 1-
politika ta’ koezjoni u s-servizzi ta’ interess generali, u, bl-ghan li jigi
zgurat li I-politiki dwar il-“liberta li wiehed jibga’” jkunu mfassla bir-
reqqga ghall-karatteristici specifici ta’ regjun u li tigi onorata d-
diversita soc¢joekonomika u kulturali tar-regjuni fl-UE, biex jigi
stabbilit djalogu strutturat u kontinwu bejn il-Kummissarju u 1-
awtoritajiet regjonali tal-Istati Membri; jirrikonoxxi li t-trawwim tal-
izvilupp tal-infrastruttura, il-bini tal-komunita, il-holqien tal-impjiegi,
l-access ghas-servizzi pubblici u ambjent xieraq ghall-industriji u 1-
investimenti huwa essenzjali biex jigi rispettat id-dritt tan-nies li
jibgghu fir-regjuni taghhom u jikkontribwixxi ghall-izvilupp
ekonomiku u l-kompetittivita tal-UE; jishaq fuq l-importanza li 1-
politika ta’ koezjoni tinzamm bhala parti b’sahhitha mill-bagit tal-UE,
filwaqt li jigi zgurat li twiegeb b’'mod aktar effettiv ghall-htigijiet
ghall-fondi tal-UE; jenfasizza l-htiega li I-progetti tal-politika ta’
koezjoni jintuzaw b’mod aktar efficjenti u vizibbli fil-post, filwaqt li
jaghtu rizultati tangibbli li jsahhu s-sens ta’ appartenenza tac-
cittadini u l-appogg ghall-integrazzjoni fl-UE;

Jenfasizza li -UE ghandha tagixxi b’'mod aktar effettiv f’ogsma
strategici, filwaqt li tikkomplementa l-isforzi nazzjonali u tkun
appoggjata minn tahlita ta’ rizorsi proprji tal-UE u kontribuzzjonijiet
koordinati, u li tali azzjoni ssahhah il-kompetittivita, l-innovazzjoni,
ir-reziljenza ekonomika, il-koezjoni socjali u territorjali, is-
sostenibbilta ambjentali u tal-energija, u s-sigurta kollettiva tal-
Ewropa; jishaq, fid-dawl tas-sejbiet tar-rapport Draghi, fuq il-htiega li
jinzamm dibattitu miftuh u li jhares ’il quddiem li jqis it-taghlimiet
misluta mill-esperjenza ta’ NextGenerationEU; jenfasizza I-
importanza li jinholqu strumenti u ghodod ta’ investiment fil-livell
tal-UE ghall-finanzjament ta’ investimenti kongunti strategici fil-beni
u s-servizzi pubblici Ewropej, u l-importanza li l-programmi ta’
finanzjament jigu aggustati sabiex titgies id-dinamika li ged tinbidel
tal-kummerc u l-innovazzjoni; jenfasizza li rizorsi proprji godda
genwini tal-UE huma krucjali biex il-Parlament u 1-Kunsill ikunu
jistghu jadottaw bagits flessibbli biex jaghtu s-setgha lill-UE tagixxi
b’mod aktar awtonomu u tnaqgqas id-dipendenza taghha fuq il-
kontribuzzjonijiet bagitarji nazzjonali; jenfasizza perezempiju li I-
mekkanizmu ta’ aggustament tal-karbonju fil-fruntieri huwa kandidat
ghal rizorsa proprja gdida tal-UE li tgawdi minn livell gholi ta’
appogg fost l-Istati Membri; ifakkar fil-pozizzjoni tal-Parlament fil-
proposta tieghu dwar il-gafas finanzjarju pluriennali 2028-2034 dwar

il-htiega li wiehed imur lil hinn mir-regola awtoimposta li skontha d-
dags tal-bagit fit-tul tal-UE ma jridx jagbez il-1 % tal-prodott
nazzjonali gross aggregat tal-Istati Membri;

Jenfasizza li, bil-hsieb li tinzamm u tissahhah il-kompetittivita globali
tal-UE, il-bagit tal-UE ghandu jigi ssimplifikat biex jitnaqqsu l-pizijiet
amministrattivi bla bzonn, jigi ffacilitat l-access ghall-fondi ghall-
beneficjarji u jintlahaq ahjar l-objettiv li tissahhah il-koezjoni
ekonomika, socjali u territorjali billi jigi zgurat li 1-finanzjament jilhaq
lil dawk li l-aktar ghandhom bzonnu, b’mod partikolari l-intraprizi
zghar u ta’ dags medju, il-komunitajiet lokali u l-atturi tal-ekonomija
socjali, inkluz fiz-zoni rurali, periferici jew ekonomikament
zvantaggati; ifakkar, madankollu, li l-isforzi ta’ simplifikazzjoni ma
jridux jippregudikaw il-principji fundamentali li jirfdu l-qafas
finanzjarju pluriennali u l-programmi tieghu, u lanqgas idghajfu I-
iskrutinju demokratiku fuq l-implimentazzjoni taghhom; jinsisti li s-
simplifikazzjoni trid tkun akkumpanjata minn garanziji sodi ghal
access ugwali, nondiskriminazzjoni u obbligu ta’ rendikont effettiv, u
li 1-Parlament jizgura sorveljanza demokratika matul ic-ciklu ta’
finanzjament kollu;

Jissottolinja li I-kisba tal-ghanijiet tal-kompetittivita tal-UE tirrikjedi 1-
inkorporazzjoni tal-objettivi tan-newtralita klimatika u tas-
sostenibbilta fil-qafas istituzzjonali u ta’ governanza tal-UE; jinsisti li
r-riformi jridu jirrispettaw id-dispozizzjonijiet tat-trattati, inkluz I-
Artikolu 194 tat-TFUE, u jkunu soggetti ghal legittimita demokratika
soda permezz tal-involviment tal-Parlament fit-tfassil, il-finanzjament
u s-sorveljanza taghhom; jenfasizza l-importanza li tissahhah il-
koordinazzjoni interistituzzjonali u li jigi zgurat li d-decizjonijiet f’"dan
il-qasam ikunu soggetti ghal skrutinju parlamentari effettiv, u b’hekk
jissahhu l-pedamenti demokratici tal-Unjoni;

Jistieden lill-Kummissjoni u lill-Istati Membri biex fid-dawl tal-isfidi
geopolitici ezistenti jistabbilixxu unjoni Ewropea tad-difiza genwina u
jaghtu spinta lill-investiment industrijali tad-difiza Ewropew, b’'mod
partikolari billi jirrikorru ghal strumenti verament Ewropej,
b’finanzjament gdid, flimkien ma’ programm komplut ghad-difiza,
inkluz kontra l-attakki ibridi, u jizguraw li l-ippjanar, l-izvilupp, 1-
akkwist, u l-gestjoni tal-kapacitajiet isiru flimkien, fi gruppi ta’ numri
sinifikanti ta’ Stati Membri; jistieden lill-Kummissjoni ttejjeb il-
konsistenza bejn l-istrumenti ezistenti u futuri, inkluz fil-livell ta’
governanza, sabiex jigi zgurat kontroll demokratiku effettiv tal-unjoni
tad-difiza 1-gdida; jappella li 1-UE teghleb il-frammentazzjoni tas-suq,
f’konformita mar-rakkomandazzjonijiet tar-rapporti Draghi, Letta u
Niinisto, billi tohloqg suq uniku ghad-difiza fejn japplikaw regoli
komuni vinkolanti; jinnota li tali regoli komuni jiggarantixxu
kompetizzjoni gusta u jiffacilitaw ic-certifikazzjoni trasversali tal-
prodotti tad-difiza filwaqt li jizguraw interoperabbilta u
interkambjabbilta shah, igibu ekonomiji ta’ skala, u jtejbu I-

kapacitajiet u r-rizorsi; jistieden lill-Kummissjoni u lill-Istati Membri
jinkorporaw l-investimenti fid-difiza f’kuncett ta’ sigurta usa’ li
jinkludi wkoll inizjattivi Ewropej komuni, b’'mod partikolari Progetti
Ewropej ghad-Difiza ta’ Interess Komuni, it-tishih tal-infrastruttura
kritika u l-avvanz tal-progetti ta’ ricerka u zvilupp, u b’hekk jinholqu
u jinzammu impjiegi ta’ kwalita; jistieden lill-Kunsill Ewropew jaqbel
dwar l-attivazzjoni tal-Artikolu 42(2) tat-TUE bl-ghan li tigi stabbilita
politika tad-difiza komuni tal-Unjoni; jissottolinja li 1-unjoni tad-difiza
l-gdida trid tikkomplementa u mhux tissostitwixxi n-NATO; jiehu nota
tal-fatt li 1-Istati Membri bdew it-tfassil progressiv tal-politika
Ewropea tad-difiza, filwaqt li stabbilew l-Agenzija Ewropea ghad-
Difiza (EDA) u bdew il-Kooperazzjoni Strutturata Permanenti
(PESCO); jistieden lill-Istati Membri jkomplu jahdmu fuq it-tfassil
progressiv lejn l-istabbiliment ta’ unjoni Ewropea tad-difiza b’difiza
komuni; ifakkar li l-istabbiliment tal-fond tal-bidu, I-EDA u I-PESCO,
kif ukoll 1-uzu tal-bagit tal-UE, huma rregolati minn votazzjoni
b’maggoranza kwalifikata; ifakkar li anke grupp ta’ Stati Membri
jistghu, skont 1-Artikolu 44 tat-TUE, jiddeciedu li juzaw il-votazzjoni
b’maggoranza kwalifikata;

Jenfasizza li t-tishih tal-governanza tal-IA jrid ikun ibbazat fuq it-
trasparenza, il-protezzjoni tad-drittijiet fundamentali u s-
salvagwardja tal-interess pubbliku, f’konformita mal-approcc¢ tal-UE
bbazat fuq ir-regoli; jistieden lill-Kummissjoni ssahhah ir-rwol tal-
Ufficcju Ewropew ghall-TA ezistenti; jilga’ 1-pjan ta’ azzjoni ghal
kontinent tal-IA ghall-izvilupp ta’ “mudell tal-IA” tal-UE, ibbazat fuq
il-kooperazzjoni bejn l-atturi pubblici u privati;

o

o o

Jaghti istruzzjonijiet lill-President tieghu biex tghaddi din ir-
rizoluzzjoni lill-Kunsill, lill-Kummissjoni, lill-Kunsill Ewropew, u lill-
gvernijiet u l-parlamenti tal-Istati Membri.



